Հիմնավորում
«Հայաստանի Հանրապետության կառավարության 2004 թվականի դեկտեմբերի 9-ի  N 1751-Ն որոշման մեջ փոփոխություններ եւ լրացումներ կատարելու մասին»  ՀՀ կառավարության որոշման ընդունման

1. Իրավական ակտի անհրաժեշտությունը (նպատակը)

Վերոհիշյալ որոշման ընդունմամբ նախատեսվում է լիցենզավորումից հանել   ստոմատոլոգիական եւ գիտական ուախտորաշման նպատակներով օգտագործվող այն գեներացնող ճառագայթման աղբյուրները, որոնց օգտագործման ժամանակ սարքն օգտագործող անձը եւ բուժվող անձը չեն ստանա բնակչության ճառագայթահարման թույլատրելի դոզայից (1 միլիզիվերթ) ավելի դոզա՝ տարեկան:
Ատոմային էներգիայի միջազգային գործակալության (ԱԷՄԳ) GSR Part 3 (Радиационная защита и безопасность источников излучения: международные основные нормы безопасности) անվտանգության ստանդարտը ևս փաստում է, որ վերոհիշյալ գեներացնող ճառագայթման աղբյուրները կարող են չլիցենզավորվել, այլ բավարար է միայն կարգավորող մարմնի կողմից դրանց պետական գրանցումը (հայտարարագրումը), ըստ ճառագայթահարման դոզայի:

Իրավական ակտի ընդունումը նպատակ ունի նաեւ հնարավորինս պարզեցնել ռադիոակտիվ նյութերի կամ ռադիոակտիվ նյութեր պարունակող սարքերի կամ գեներացնող ճառագայթման աղբյուրների օգտագործման լիցենզավորման իրավահարաբերությունները
1.1 Կարգավորման հարաբերությունների  ներկա վիճակը եւ առկա խնդիրները
Վերոհիշյալ իրավական ակտն ուժի մեջ է մտել 2004 թվականի դեկտեմբերից,  լիցենզավորման պահանջ դնելով բոլոր գեներացնող ճառագայթման աղբյուրների, այդ թվում նաեւ ռենտգենաբանական բժշկական օգնություն եւ սպասարկում իրականացնելու կամ գիտական նպատակների համար կիրառվող գեներացնող ճառագայթման աղբյուրների համար:
Անցած տարիների ընթացքում գիտության եւ տեխնիկայի զարգացմանը զուգընթաց, արտադրվել են իոնացնող ճառագայթման աղբյուրներ, որոնց ազդեցությունը մարդկանց վրա քիչ ռիսկային է դարձել, որը եւ հնարավոր է դարձնում հստակեցնել այն իոնացնող ճառագայթման աղբյուրները, որոնք կարող են օգտագործվել առանց լիցենզիայի առկայության` չվնասելով դրանք օգտագործող անձանց, պացիենտներին և բնակչությանը:
2. Կարգավորման նպատակը եւ բնույթը
Վերոհիշյալ որոշմամբ առաջարկվում է լիցենզավորումը չտարածել ստոմատոլոգիական նպատակներով օգտագործվող գեներացնող ճառագայթման աղբյուրների վրա: 
3. Իրավական ակտի կիրառման դեպքում ակնկալվող արդյունքը 
Վերոհիշյալ որոշման ընդունմամբ լիցենզավորման տիրույթից դուրս կգան գիտական, ինչպես նաեւ ռենտգենաբանական բժշկական օգնություն ու սպասարկում իրականացնելու եւ գիտական նպատակների համար կիրառվող գեներացնող ճառագայթման աղբյուրները (ռենտգեն սարքերը), եւ կլիցենզավորվի միայն այն ռադիոակտիվ նյութերի, ռադիոակտիվ նյութեր պարունակող սարքերի եւ գեներացնող ճառագայթման աղբյուրների օգտագործումը, որոնք առավել ռիսկային են դրանք օգտագործող անձանց, պացիենտների և բնակչության համար, ինչպես նաեւ կկրճատվի հայտատուի կողմից ներկայացվող փաստաթղթերի քանակը, ի նպաստ նաեւ գործարար միջավայրի բարելավման:
                                                            ՀՀ ԿԱ միջուկային անվտանգության կարգավորման պետական կոմիտեի նախագահ  

 Աշոտ Մարտիրոսյան                     
ՏԵՂԵԿԱՆՔ
«Հայաստանի Հանրապետության կառավարության 2004 թվականի դեկտեմբերի 9-ի N 1751-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային մասում նախատեսվում է նվազում՝ 3 մլն. 200 հազար դրամի չափով:
ՏԵՂԵԿԱՆՔ
«Հայաստանի Հանրապետության կառավարության 2004 թվականի դեկտեմբերի 
9-ի N 1751-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման վերաբերյալ
Վերոհիշյալ որոշման  ընդունմամբ  նախատեսվում է փոփոխություններ կատարել ՀՀ կառավարության 2009 թվականի հոկտեմբերի 29-ի N 1275-Ն եւ 2001 թվականի օգոստոսի 16-ի N765 որոշումներում (նախագծերը կցվում են):
ՏԵՂԵԿԱՆՔ
«Հայաստանի Հանրապետության կառավարության 2004 թվականի դեկտեմբերի 
9-ի N 1751-Ն որոշման մեջ փոփոխություններ եւ լրացումներ կատարելու մասին»ՀՀ կառավարության որոշման նախագծմանը եւ քննարկմանը հասարակության մասնակցության մասին

Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով: 
